




From: Ceri RhAG <ceri@rhag.cymru>  
Sent: 21 February 2019 14:57 
To: School Responses \ Ymatebion Ysgolion <SchoolResponses@cardiff.gov.uk> 
Subject: Trefniadau Derbyniadau Ysgol 2020-2021 (Caerdydd) - sylwadau RhAG 
 
Annwyl Gyfaill 
 
Carwn gyflwyno'r sylwadau canlynol ar ran Rhieni dros Addysg Gymraeg: 

• Awgrymwn bod angen adolygu'r trefniadau Derbyn i Ysgolion presennol er mwyn sefydlu 
cyfundrefn sy'n dryloyw, yn gydgysylltiedig ac er mwyn atal rhieni rhag hawlio mwy nag un lle 
mewn sawl ysgol. Mae angen sicrhau tegwch a chysondeb sy'n caniatau i rieni ymgeisio am 
un lle yn unig.   

• Ar hyn o bryd mae 3 awdurdod Derbyn sy'n gweinyddu yn gyfangwbl ar wahân, sef yr 
Awdurdod Lleol (ysgolion cymunedol), Ysgolion Ffydd (Anglicanaidd a 
Phabyddol).                                      

• Rydym yn argymell yn gryf bod Cyngor Caerdydd yn sefydlu protocol o gyd-ddealltwriaeth 
rhwng y 3 awdurdod Derbyn, er mwyn creu un rhestr ar gyfer y sectorau cynradd ac 
uwchradd, a fydd yn caniatau iddynt rannu gwybodaeth am geisiadau 

• Mae'r drefn bresennol hefyd yn awgrymu bod y ffordd a ddefnyddir gan y sir i gyflwyno eu 
ffigyrau yn gamarweiniol. Mae’r rhifau am fynediadau llwyddiannus yn cyfeirio at blant unigol 
ond fe all plentyn gael ei wrthod mwy nac unwaith ac mae pob plentyn a wrthodir yn cael ei 
gyfrif, sy'n arwain at yr argraff bod llawer mwy wedi’u gwrthod na sydd mewn gwirionedd. 

• Rydym hefyd o'r farn y dylai'r polisi Derbyn wneud darpariaethau i gymryd i ystyriaeth sefyllfa 
unigryw plant o deuluoedd y lluoedd arfog ynghyd â phlant sy'n cael eu hadleoli oherwydd 
swyddi eu rhieni.  Mae gorfodaeth arnynt i geisio am leoedd ysgol - ac i symud o fewn 
blwyddyn ysgol - yn gwbl ddibynnol ar sefyllfa waith eu rhieni, sydd yn amlach na pheidio, y tu 
hwnt i'w rheolaeth. Credwn bod plant sy'n ymgeisio am leoedd mewn ysgolion cyfrwng 
Cymraeg - oherwydd bod llai o ysgolion a gwasgedd ar leoedd mewn nifer o'r ysgolion hynny 
- yn cael eu heffeithio'n anghymesur yn y cyd-destun hwn. 

Hyderwn y rhowch ystyriaeth lawn i'r materion hyn. 
   
Yn gywir 
 
Ceri 
 
Ceri McEvoy 
Cyfarwyddwr Datblygu 
Director of Development 
Rhieni Dros Addysg Gymraeg 
Parents for Welsh Medium Education 
07912175403 
ceri@rhag.net 
www.rhag.net 

